
Propis ljubljenja prekrivača Kabe, Crnog 

kamena i mushafa 

 

Pitanje:  

Kakav je propis ljubljenja prekrivača Kabe, el-

hadžerul esveda (crnog kamena) i mushafa? 

 

Odgovor: 

Hvala Allahu Uzvišenom, 

Ljubljenje bilo kojeg mjesta na Zemlji mimo el-

hadžeru-l-esveda je novotarija. Da Poslanik, sallallahu 

alejhi ve sellem, čiju praksu slijedimo, nije ljubio el-

hadžeru-l-esved, i to bi bilo novotarija. Omer, radijallahu 

anhu, obraćajući se el-hadžeru-l-esvedu, je rekao: „Ja 

znam da si ti kamen, i da mi ne možeš donijeti štetu niti 

pribaviti kakvu korist, i da nisam vidio Poslanika, 

sallallahu alejhi ve sellem, da te ljubi ne bih te ni ja 

poljubio.“ I zbog toga nije dozvoljeno ljubiti prekrivač 

Kabe, ili njeno kamenje, ili jemensko ćoše (rukn jemeni), 

ili mushaf, niti njihovo dodirivanje ako bi bilo zbog 

traženja bereketa. 

 

Šejh Muhammed bin Salih El-Usejmin, 

rahimehullah. 


